
“DAVLAT HUQUQIY SIYOSATI TRANSFORMATSIYASI” 
TUSHUNCHASI TAHLILI

Xaydarova Marjona Olim qizi, 
Toshkent davlat yuridik universiteti mustaqil izlanuvchisi,

Toshkent davlat transport universiteti 
“Xalqaro ommaviy huquq” kafedrasi oʻqituvchi assistenti

Annotatsiya. Mazkur maqolada “davlat huquqiy siyosati transformatsiyasi” tushunchasining 
nazariy jihatlari, uning davlat boshqaruvidagi oʻrni va funksional ahamiyati, shuningdek, davlat 
huquqiy siyosati bilan bogʻliqligi har tomonlama tahlil qilingan. Tadqiqot predmeti sifatida 
transformatsiya jarayonining davlat huquqiy siyosatidagi oʻrni yoritiladi. Muallif huquqiy siyosat 
transformatsiyasi yoʻnalishlarini ikki tarmoqqa – progressiv va responsiv yondashuvlar hamda 
demokratik va inson huquqlari tamoyillari asosidagi yoʻnalishlarga ajratib koʻrib chiqadi. Metodologik 
asos sifatida tizimli, mantiqiy va tahliliy yondashuv usullari qoʻllangan. Maqolada, xususan, davlat 
huquqiy siyosati transformatsiyasining asosiy yoʻnalishlari batafsil tahlil etilib, bu borada bir qator 
olimlarning ilmiy izlanishlari tahlil manbasi sifatida olingan hamda ularning fikr va qarashlari 
keltirilgan. Tadqiqot xulosalarida huquqiy siyosat transformatsiyasining oʻziga xos jihati huquqiy 
hujjatlar, davlat boshqaruvi funksiyalari hamda zamonaviy axborot texnologiyalarining uygʻunligida 
namoyon boʻlishi taʼkidlangan. Ushbu yondashuvlar huquqiy siyosat transformatsiyasini mustaqil 
va yetakchi huquqiy yoʻnalishga aylantirishga xizmat qiladi. Shuningdek, davlat huquqiy siyosati 
transformatsiyasi jarayonida yuzaga kelayotgan muammo va kamchiliklar chuqur oʻrganilib, ularni 
amaliy bartaraf etish boʻyicha bir qator taklif va tavsiyalar ishlab chiqilgan.

Kalit soʻzlar: huquqiy siyosat, transformatsiya, davlat huquqiy siyosati transformatsiyasi, 
raqamlashtirish, jamoatchilik nazorati, inklyuzivlik, institutsional-huquqiy tartib

АНАЛИЗ ПОНЯТИЯ ТРАНСФОРМАЦИИ ГОСУДАРСТВЕННОЙ 
ПРАВОВОЙ ПОЛИТИКИ

Хайдарова Маржона Олим кизи, 
самостоятельный соискатель Ташкентского 

государственного юридического университета, 
ассистент преподавателя кафедры «Международное публичное право» 

Ташкентского государственного транспортного университета 

Аннотация. В данной статье всесторонне анализируются теоретические аспекты понятия 
«трансформация государственной правовой политики», его место и функциональное значение 
в системе государственного управления, а также взаимосвязь с общей правовой политикой 
государства. В качестве предмета исследования рассматривается роль процесса трансформации 

YER OSTI SUVLARINING HUQUQIY MUHOFAZASI – 
DOLZARB EKOLOGIK MASALA

Otamirzayev Oybek Murodullo o‘g‘li,
Toshkent davlat yuridik universiteti

Ekologiya huquqi kafedrasi o‘qituvchisi
ORCID: 0009-0003-6947-3949 

e-mail: otamirzaev2107@gmail.com 

Annotatsiya. Yer osti suvlarining ekologik ahamiyati uning boshqa tabiat obyektlari bilan 
muvozanatini ta’minlashda, ekologik qoidalarning iqtisoddan muhimligi, inson hayoti va kundalik 
turmush tarzida suvning muhim o‘ringa ega ekanligini ko‘rishimiz mumkin. Tadqiqotda yer osti 
suvlarining muhimligi, ularni boshqa tabiiy resurslar: yer osti, suv va tuproq bilan bog‘liqligi ochib 
berilgan.  Ushbu maqolada yer osti suvlaridan umumiy va maxsus yo‘sinda foydalanishning huquqiy 
asoslari tahlil etilgan. Tadqiqotda statistik, qiyosiy-huquqiy, tarixiy-huquqiy va empirik tahlil 
metodlaridan foydalanilgan holda Buyuk Britaniya, Rossiya, Armaniston va boshqa yirik yurisdiksiyalar 
amaliyoti o‘rganildi. Natijada yer osti suvlari bilan bog‘liq munosabatlarda resurslarni boshqarish 
tizimini takomillashtirish, aholi va iqtisodiyot tarmoqlari ehtiyojlari uchun yer osti suvlaridan oqilona 
foydalanilishini ta’minlash, suvlarning zararli ta’sirining oldini olish hamda uning oqibatlarini bartaraf 
etishga qaratilgan keng ko‘lamli islohotlarni amalga oshirish talab etilmoqda. Ilgari o‘tkazilgan 
tadqiqotlardan aniqlanishicha, yer osti suvlari ham ijtimoiy, ham iqtisodiy, ham ekologik masalalar bilan 
bog‘liqligi hamda bu sohadagi bilim va axborotlarning cheklanganligi, buning oldini olishda yagona 
ma’lumotlar platformasini tashkil etgan holda, ekologik ofat, favqulodda vaziyatlarda aniq, ishonchli 
ma’lumotlardan birgalikda foydalanish zarurdir. Maqolada bu masalalarning O‘zbekiston Respublikasi 
qonunchiligidagi huquqiy holati va uni yaxshilash bo‘yicha takliflar tahlil qilingan.

Kalit soʻzlar: ruxsatnoma, muzliklar, iqlim o‘zgarishi, umumiy va maxsus foydalanish, ekotizim

ПРАВОВАЯ ОХРАНА ПОДЗЕМНЫХ ВОД – АКТУАЛЬНАЯ ЭКОЛОГИЧЕСКАЯ 
ПРОБЛЕМА

Отамирзаев Ойбек Муродулло угли, 
преподаватель кафедры «Экологическое право» 

Ташкентского государственного юридического университета 

Аннотация. Экологическое значение подземных вод проявляется в обеспечении их баланса 
с другими природными объектами, а также в осознании того, что экологические принципы 
имеют приоритет над экономическими интересами, поскольку вода играет жизненно важную 
роль в существовании человека и его повседневной деятельности. В исследовании раскрыта 
взаимосвязь подземных вод с другими природными ресурсами – недрами, поверхностными 
водами и почвой, а также проанализированы правовые основы общего и специального 
пользования подземными водами. В ходе исследования, с применением статистического, 

сравнительно-правового, историко-правового и эмпирического методов анализа, изучен 
опыт Великобритании, России, Армении и других ведущих юрисдикций. Результаты анализа 
показали, что в сфере регулирования отношений, связанных с подземными водами, посредством 
проведения широкомасштабных реформ необходимы: совершенствование системы управления 
водными ресурсами, обеспечение рационального использования подземных вод для нужд 
населения и отраслей экономики, предупреждение их вредного воздействия и устранение 
последствий загрязнения. Проведённые ранее исследования подтверждают, что подземные 
воды имеют социальное, экономическое и экологическое значение, при этом уровень знаний 
и доступ к информации в этой области остаются ограниченными. Учёные подчёркивают 
необходимость создания единой информационной платформы, которая обеспечивала 
бы достоверный и оперативный обмен данными в условиях экологических катастроф и 
чрезвычайных ситуаций. В настоящей статье также проанализирован правовой статус 
подземных вод применительно к законодательству Республики Узбекистан и выдвинуты 
предложения по совершенствованию национального регулирования в данной сфере.

Ключевые слова: разрешение, ледники, изменение климата, общее и специальное 
водопользование, экосистема

LEGAL PROTECTION OF GROUNDWATER IS A CURRENT ENVIRONMENTAL ISSUE

Otamirzaev Oybek Murodullo ugli,
Lecturer at the Department of Environmental Law,

Tashkent State University of Law

Abstract. We can see that the ecological importance of groundwater lies in ensuring its balance 
with other natural objects, that environmental regulations are more important than economics, and 
that water plays an important role in human life and daily lifestyle. The study reveals the importance 
of groundwater and its connection to other natural resources: groundwater, water, and soil. This article 
analyzes the legal framework for the general and special use of groundwater. The study examines 
the practice of the United Kingdom, Russia, Armenia, and other major jurisdictions using statistical, 
comparative legal, historical legal, and empirical analysis methods. As a result, there is a need to 
implement large-scale reforms aimed at improving the system of resource management in relations 
related to groundwater, ensuring the rational use of groundwater for the needs of the population and 
economic sectors, and preventing the harmful effects of water and eliminating its consequences. As 
previously conducted research has shown that groundwater is associated with social, economic, and 
environmental issues, as well as limited knowledge and information in this area, and to prevent this, it 
is necessary to create a unified information platform and jointly use accurate, reliable information in 
cases of ecological disasters and emergencies. The article analyzes the legal status of these issues in the 
legislation of our Republic and offers suggestions for its improvement.

Keywords: permit, glaciers, climate change, general and special use, ecosystem

Kirish 
Bugungi kunda ekologik muammolar har 

bir jamiyat oldida turgan va yechimini kuta-
yotgan masalalardir. Ushbu muammolarni 
hal qilish nafaqat ijobiy ekologik ta’sirga ega, 
balki ijtimoiy, iqtisodiy, siyosiy va huquqiy ji-
hatdan jamiyat taraqqiyotiga muhim qadam-
lar hisoblanadi. Ekologiya hozirgi zamonning 

keng ko‘lamdagi ijtimoiy muammolaridan 
biri bo‘lib, uni hal etish barcha xalqlarning 
manfaatlariga mos bo‘lib, sivilizatsiyaning 
hozirgi kuni va kelajagi ko‘p jihatdan ana 
shu muammolarning hal etilishiga bog‘liqdir. 
Shundan kelib chiqqan holda aytish mum-
kinki, davlatning keyingi taraqqiyoti bevosita 
ekologik muammolarni qay darajada hal 

qilganiga qarab belgilanadi va fuqarolarning 
ekologik huquqlarini to‘laqonli ta’minlash-
ning garovidir.

Global iqlim o‘zgarishi natijasida soʻnggi 
50–60 yil ichida Markaziy Osiyodagi muz-
liklar maydoni taxminan 60 foizga qisqardi. 
Prognozlarga koʻra, haroratning koʻtarilishi 
muzliklar hajmining 50 foizga qisqarishiga 
olib keladi. Taxminlarga qaraganda, 2050-yil-
ga kelib Sirdaryo havzasidagi suv resurslari  
5 foizga, Amudaryo havzasidagi suv resursla-
ri esa 15 foizga qisqaradi. Agar 2015-yilgacha 
Oʻzbekistonda umumiy suv tanqisligi 3 mlrd 
m3 dan ortiqni tashkil etgan boʻlsa, 2030-yil-
ga kelib 7 mlrd m3, 2050-yilga kelib esa  
15 mlrd m3 ga yetishi mumkin. Mamlakati-
mizda yer osti suvlarining umumiy zaxirasi 
31,2 mlrd kub metrni tashkil etib, uning 47,2 
foizi Amudaryo havzasiga, 52,8 foizi esa Sir-
daryo havzasiga to‘g‘ri keladi (Amanov et al., 
2023).

Yer osti suvlari yer qa’rining bir qismi 
bo‘lganligi sababli, suvlar, yer, yer osti suvla-
ridan foydalanish va ularni muhofaza qilish 
bilan bog‘liq munosabatlar, xususan, tog‘-
kon, suv va yer huquqi sohalarini huquqiy 
tartibga solish predmeti hisoblanadi. Qiyosiy 
huquqiy jihatdan tahlil qiladigan bo‘lsak, 
bir tomondan, yer osti suvlarini huquqiy 
tartibga solishda alohida tabiiy resurslardan 
foydalanish va muhofaza qilishni huquqiy 
tartibga solishning o‘ziga xos xususiyatlariga 
asoslangan tabaqalashtirilgan yondashuv 
qo‘llanadi. Boshqa tomondan, barcha tabiiy 
komponentlar o‘zaro bog‘liq bo‘lib, ulardan 
birining doimiy ravishda ishlatilishi boshqa-
sidan foydalanish va himoya qilishga ta’sir 
qiladi. Tog‘ jinslarining bir qismi sifatida yer 
osti suvlari yagona gidrotizimning bir qismi 
bo‘lib qoladi (Pacheco, 2015); o‘simliklar, 
tuproq va yer usti suvlarining holati yer osti 
suvlaridan foydalanish rejimiga bog‘liq (Sop-
hocleous, 2002). Tizimli o‘rganish niqtayi 
nazaridan, yer osti suvlari tabiiy komponent 
bo‘lganligi sababli, yer osti suvlarini huquqiy 
tartibga solish ham kompleks yondashuvga 

asoslanadi. Yer osti suvlaridan foydalanish 
va muhofaza qilishni huquqiy tartibga 
solishning kompleks va tabaqalashtirilgan 
yondashuvlarini bir vaqtning o‘zida qo‘llash 
atrof-muhitni muhofaza qilishning boshqa 
tarkibiy qismlari orasida yer osti suvlarining 
rolini yaxshiroq tushunishga, yer osti suvla-
ridan foydalanish va ularni muhofaza qilishni 
huquqiy tartibga solish muammolarini ilmiy 
tadqiq etish usullarini ko‘paytirishga imkon 
beradi (Conti & Joyeeta, 2014). Shunday 
qilib, kompleks yondashuv tabiatda yer osti 
suvlaridan foydalanish bilan bog‘liq jarayon-
larni tizimli tahlil qilish va tegishli huquqiy 
tartibga solishni qonunchilikda mustahkam-
lash imkonini beradi. O‘z navbatida, tabaqa-
lashtirilgan yondashuv tartibga solinadigan 
ijtimoiy munosabatlar sohasini batafsilroq 
tushunish imkonini beradi.

Asosiy qism
Yongwang Zhang tomonidan ta’kidlanishi-

cha, yer osti suvlarining kamayishi natijasida 
cho‘llanish jarayonining xavfli oqibatlariga 
alohida e’tibor qaratish zarur deb hisoblaydi. 
Uning fikricha, qurg‘oqchilikdan keyin tabiiy 
suv manbalari tiklanmaydi, chunki tuproq-
ning suvni ushlab turish qobiliyati kamaydi 
(Zhang et al., 2024). Shunday ekan, agar 
kelajakda odamlar suv resurslaridan foydala-
nish usullarini tubdan o‘zgartirmasa, vaziyat 
yanada yomonlashishi mumkin.

Ma’lumotlarga ko‘ra, agar muzliklarning 
hozirgi erish sur’ati davom etsa, XXI asr oxi-
riga kelib ular ko‘plab mintaqalarda umuman 
yo‘qolishi mumkin. BMT ma’lumotlariga 
ko‘ra, muzliklar dunyodagi chuchuk suv 
zaxiralarining taxminan 70 foizini tashkil 
etadi. Ular barqaror iqlim sharoitida deyarli 
erimaydi, ammo inson faoliyati tufayli yuzaga 
kelgan global isish ularning tez erishini kelti-
rib chiqarmoqda.

Horst Rittel and Melvin Webber yer osti 
suvlari haqida “yer osti suvlari ham ijtimoiy, 
ham iqtisodiy, ham ekologik masalalar bilan 
bog‘liqligi hamda bu sohadagi bilim va ax-
borotlarning cheklanganligi sohani tartibga 

solishda va uni muhofaza qilishda qator 
to‘siqliklarga olib kelishi”ni ta’kidlagan (Hug-
gins, 2023).

Kerstin Meshlemning (2016) fikriga ko‘ra, 
yer osti suvlaridan foydalanish va muhofaza 
qilishni xalqaro tartibga solishning asosiy 
yo‘nalishi aholi salomatligini muhofaza qilish 
hamda ijtimoiy, iqtisodiy va boshqa jiddiy 
ekologik maqsadlarga erishish bo‘lishi kerak, 
shuningdek, yer osti suvlari ekotizimiga za-
rarli antropogen ta’sirlarni minimallashtirish 
nazarda tutiladi. 

Yer osti suvlaridan foydalanish va ularni 
muhofaza qilishni huquqiy tartibga solish-
ning rivojlanishi ekologik huquq rivojlanishi-
ning ko‘rsatkichidir, chunki u umuman tabiiy 
obyektlarning rivojlanish qonuniyatlarini 
tushunishga yordam beradi (Griebler, 2023). 
Shu bilan birga, yer osti suvlarini o‘rganish 
yer qa’ri, suv, yer kabi tabiiy komponent-
lardan ularning o‘zaro aloqadorligi nuqtayi 
nazaridan foydalanishga nisbatan ijtimoiy 
munosabatlarning yangi sohalarini rivojlanti-
rish imkonini beradi. 

Yuqoridagi olimlarning fikrlaridan xulo-
saga kelsak, yer osti suvlari bioxilma-xillik 
zanjirining ajralmas bir bo‘lagidir (Younger, 
2009; Bierkens & Yoshihide, 2019). Suv mav-
jud bo‘lmagan yerda hayot bo‘lmagani kabi 
insonlar ham suvlilik darajasi yuqori, ekologik 
vaziyati yaxshi yerlarda yashashga intilishadi. 
Yer osti suvini muhofaza qilish insoniyat oldi-
da turgan muhim vazifalardan biridir. U bilan 
bog‘liq munosabatlarni to‘g‘ri yo‘lga qo‘yish 
orqali kelajagimizni kafolatlaymiz.

Keyingi yillarda respublikada ishbilar-
monlik va investitsiya muhitini tubdan yax-
shilash, ortiqcha byurokratik to‘siqlarni bar-
taraf etish, eskirgan, zamon talablariga mos 
kelmaydigan tartib-taomillarni takomillash-
tirish borasida izchil chora-tadbirlar amalga 
oshirilmoqda. Shu bilan birga, O‘zbekiston 
Respublikasi Prezidentining “Litsenziyalash 
va ruxsat berish tartib-taomillarini tubdan ta-
komillashtirish chora-tadbirlari to‘g‘risida”gi  
6044-sonli Farmonining 5-ilovasida litsenziya 

va ruxsat etish xususiyatiga ega hujjatlarni 
olish tartib-taomillarini yanada qisqartirish 
va soddalashtirishga qaratilgan chora-tad-
birlar ro‘yxati qatorida Yer osti suvlariga qu-
duqlarni burg‘ulash uchun ruxsatnoma olish, 
ya’ni yer osti suv resurslaridan maxsus foy-
dalanishga ruxsatnoma berish bilan faoliyati 
birlashtirilganligi va bunda ruxsat berishga 
maxsus vakolatli davlat organi etib O‘zbe-
kiston Respublikasi Tog‘-kon va geologiya 
vazirligi belgilangan. Ushbu farmonga qadar 
Yer osti suvlaridan maxsus foydalanganlik 
uchun ruxsatnoma Ekologiya vazirligi, yer 
osti suvlariga quduqlarni burg‘ulash uchun 
ruxsatnoma esa Kon va geologiya vazirligi 
tomonidan berilgan edi. Prezident farmoni 
bilan ushbu ikki yo‘nalishda ruxsatnomalar 
berish O‘zbekiston Respublikasi Tog‘-kon 
sanoati va geologiya vazirligi huzuridagi “Yer 
qa’ridan foydalanish markazi” davlat muassa-
sasi vakolatiga berildi. 

Shu o‘rinda tabiiy resurslardan umumiy 
va maxsus foydalanish turlarini bir-biridan 
ajratish maqsadga muvofiqdir. O‘zbekiston 
Respublikasining “Tabiatni muhofaza qilish 
to‘g‘risida”gi 754-XII-sonli Qonuniga ko‘ra, 
O‘zbekiston Respublikasida tabiatdan umu-
miy tarzda va maxsus yo‘sinda foydalaniladi.

Tabiatdan umumiy tarzda foydalanish fu-
qarolar tomonidan hayotiy zarur ehtiyojlarni 
qondirish uchun bepul tabiiy resurslarni ay-
rim foydalanuvchilarga biriktirmay va hech 
qanday ruxsatnomalar bermay turib amalga 
oshiriladi (Otamirzayev, 2025).

Tabiatdan maxsus tarzda foydalanish tar-
tibida korxonalar, muassasalar, tashkilotlar 
va fuqarolarga ishlab chiqarish va boshqa 
faoliyatni amalga oshirish uchun tabiiy re-
surslar haq olib maxsus ruxsatnomalar asosi-
da egalik qilishga, foydalanishga yoki ijaraga 
beriladi. Yer osti suvlaridan foydanishni shu 
ikki kategoriyaga bo‘lib olamiz: umumiy 
va maxsus yer osti suvlaridan foydalanish. 
O‘zbekiston Respublikasi Vazirlar Mahkama-
sining “Yer osti suvlaridan foydalanishga oid 
ruxsat beruvchi hujjatlarni berish tartibini 

yanada takomillashtirish chora-tadbirlari 
to‘g‘risida”gi qarori va unda berilgan ma’-
muriy reglament bilan yer osti suvlaridan 
umumiy va maxsus foydalanish doirasi bel-
gilab berildi. Umumiy foydalanish – jismoniy 
shaxslar tomonidan chuqurligi 25 (yigirma 
besh) metrgacha bo‘lgan quduqlardan sut-
kasiga 5 (besh) kub metr hajmdagi yer osti 
suvlaridan umumiy foydalanilganda tatbiq 
etilmaydi (bunda quduqda o‘rnatilgan asbob-
uskunalarning texnik quvvati ko‘rsatkichlari 
asos qilib olinadi). Maxsus foydalanish – 
umumiy foydalanishga qo‘yilgan limitlardan 
ortiqcha suvdan foydalanganlik va yuridik 
shaxslar tomonidan yer osti suvlaridan max-
sus foydalanish va iste’mol qilish shaklidir.

Jadval
Jismoniy shaxslar tomonidan Yer qa’ri 

suvidan foydaganlik uchun ruxsatnoma 
olinmaydigan miqdor ko‘rsatkichlari 

(davlatlar kesimida)
Davlatlar 

nomi
Ruxsatnoma olish talab 

etilmaydigan kunlik miqdor (m3)

Angliya 20

Tojikiston 100

Qozog‘iston 50

Rossiya 100

Hindiston 20 (bir oy uchun)

Uels 20

Qirg‘iziston 100

Armaniston 5

O‘zbekiston 5

Ushbu jadvaldan shuni ko‘rishimiz mum-
kinki, davlatlarning joylashuvi, hududlarning 
suvlilik darajasidan kelib chiqqan holda 
tabiatga qayta tiklanmaydigan darajada zarar 
yetkazmaslik doirasida belgilandi.

Yer osti suvlari sohasida munosabatlar-
ning to‘g‘ri yo‘lga qo‘yilishida normativ-hu-
quqiy hujjatlarni mukammal ishlab chiqish 
zarur (Narzullaev, 2021). Biroq kollizion 

holatlar ham uchrab turibdi. Masalan, O‘zbe-
kiston Respublikasi Suv kodeksining 57-mod-
dasi 3-qismida “Tasdiqlanmagan zaxiralar-
dagi foydalanishga yaroqli boʻlgan yer osti 
suvlaridan foydalanishda guruhli suv olish 
inshootlari uchun suvdan maxsus foydalanish 
uchun ruxsatnoma ikki yildan koʻp boʻlmagan 
muddatga beriladi” deb belgilangan bo‘lishi-
ga qaramay, Kodeksning 143-moddasi bilan 
ishga tushirish taqiqlangan holatlar qatorida 
“yer osti suv zaxiralari tasdiqlanmagan 
guruhli suv olish inshootlarini, shuningdek, 
mineral va termal suv quduqlarini” belgilab 
qo‘yilgan. Bu esa yer osti suvlari muhofazasi-
da tushunmovchiliklarga, huquqbuzarliklarga 
olib kelishi mumkin. 

Xulosa 
Birinchidan, yer osti suvlarini nazorat 

qilish murakkabligi, ulardagi huquqbuzarlik-
larni ochish jihatidan qiyinligini hisobga ol-
gan holda fuqarolarga bu turdagi suvlarning 
muhimligi, ahamiyati haqida ko‘proq tushun-
tirishlar berish orqali fuqarolarning ekologik 
huquqiy madaniyatini oshirish birlamchi 
vazifalardan hisoblanadi.

Ikkinchidan, ko‘plab mamlakatlarda yer 
osti suv resurslari haqida joriy ma’lumotlarni 
aniqlash yuzasidan zamonaviy texnologiya-
larni joriy etish va sohadagi ilg‘or loyihalarni 
moliyaviy qo‘llab-quvvatlashga kam e’tibor 
qaratilmoqda. Bu esa kelayotgan ekologik 
zararlarning oldindan olish va ularga qarshi 
samarali kurashishda yetarli natija berma-
yotganligini ko‘rishimiz mumkin. 

Uchinchidan, hududlarda yer osti suvla-
rining joylashish chuqurlik darajasi turlicha 
bo‘lib, umumiy foydalanish holatlarida yer 
osti suvlari chuqurlik darajasiga emas, foyda-
lanish miqdoriga e’tibor qaratish zarur. 

To‘rtinchidan, yer osti suvlari bilan bog‘liq 
munosabatlar ko‘proq tog‘-kon sohasi mu-
nosabatlari yaqinligini hisobga olgan holda, 
ularni tartib solish vazifasini yer qa’ri bilan 
bog‘liq ishlarni amalga oshiruvchi davlat or-
ganlari va tashkilotlariga yuklatish maqsadga 
muvofiq bo‘lar edi.

